
Reykjanesbær, 30. október 2026

728. fundur bæjarstjórnar Reykjanesbæjar haldinn að Grænásbraut 910
3. nóvember 2026, kl. 17:00

DAGSKRÁ

1. Fundargerðir bæjarráðs 22. og 29. október 2026 (2026010008)

2. Fundargerð skipulagsráðs 23. október 2026 (2026010016)

3. Fundargerð íþrótta-, tómstunda- og menningarráðs 22. október 2026 (2026010010)

4. Fundargerð leikskólaráðs 27. október 2026 (2026060312)

5. Sameining dagdvala - fyrirspurn (2024050055)

6. Fjárhagsáætlun 2027-2030 – fyrirspurn (2026070036)



 

 

 

 

 

Fundargerð  

1585. fundur bæjarráðs Reykjanesbæjar, haldinn að 

22. október 2026, kl. 08:00  

 

Viðstaddir:   

Gunnlaugur Kárason formaður, Guðný Birna Guðmundsdóttir, Kristján Pétur Kristjánsson og 

Margrét Þórarinsdóttir  og  Róbert Jóhann Guðmundsson . 

Að auki sátu fundinn Vilhjálmur Árnason bæjarstjóri og Hrefna Gunnarsdóttir ritari.  

Halldóra Fríða Þorvaldsdóttir boðaði forföll, Róbert Jóhann Guðmundsson sat fyrir hana.  

* * * 

1. Fjárhagsáætlun og fjárreiður Reykjanesbæjar (2026070036)  

Regína Fanný Guðmundsdóttir, sviðsstjóri fjármála - og stjórnsýslusviðs, situr fundinn undir 

þessum dagskrárlið . 

Bókun minnihluta bæjarráðs:  

„Bæjarfulltrúar Samfylkingar og Framsóknar kalla eftir því að lögð verði fram heildstæð tillaga 

að viðauka sem tekur til fráviks fjárfestingaáætlunar og nýrrar heimildar að upphæð alls 441,8 

milljónir kr. og sýni með ótvíræðum hætti hvernig öllum þeim útgjö ld verður mætt. “ 

Guðný Birna Guðmundsdóttir  (S ) og Róbert Jóhann Guðmundsson  (B). 

L ögð f ram s vör við fyrirspurn minnihluta frá 1583. fundi bæjarráðs : 

Vísað er til fyrirspurnar Halldóru Fríðu Þorvaldsdóttur og Guðnýjar Birnu Guðmundsdóttur á  

1583. fundi bæjarráðs 7. október 2026 vegna framkvæmda við Myllubakkaskóla og 

Holtaskóla.  

1. Hver veitti sviðsstjóra umhverfis - og framkvæmdasviðs og eignaumsýslu heimild, hvort 

sem  hún var munnleg eða skrifleg, og á hvaða vettvangi til að halda vinnu áfram eftir að 

ljóst var að  fjárheimildir ársins 2026 höfðu klárast?  

Ákvarðanir um að hefja þá verkþætti sem framkvæmdir voru á árinu 2026 voru teknar í 

upphafi  árs, í tíð fyrri meirihluta, með áherslu á að hefja framkvæmdir um leið og skóla lyki 

að vori.  Engar ákvarðanir voru teknar um frekari framkvæmdir eftir að allar upplýsingar um 

stöðu  framkvæmdakostnaðar ársins lágu fyrir. Viðauki var samþykktur í bæjarráði nokkrum 

dögum  síðar, 1. október 2026.  

2. Vinna við hvaða framhaldsverkþætti, sem ekki voru samþykktir af stjórn Eignasjóðs sbr.  

gögnum og í fjárfestingaáætlun 2026, voru hafnir á grundvelli þeirrar heimildar og hver 

var  áætluð fjárhæð þeirra verkþátta þegar heimildin var veitt?  



   

Enga, enda var engin slík heimild veitt. Áætluð fjárhæð er því 0 kr.  

3. Eru framkvæmdir í þessum tveimur verkefnum komnar að einhverju leyti lengra en gert 

var  ráð fyrir í samþykktum verkþáttum í fjárfestingaáætlun 2026?  

Engar framkvæmdir eru komnar lengra vegna ákvarðana sem teknar hafa verið eftir júní sl.  

Verkþættir sem ákveðnir voru fyrir þann tíma án framkvæmdaáætlunar, svo sem flutningur  

færanlegra kennslustofa af skólalóðum, eru komnir lengra.  

Bókun mi nnihluta bæjarr áðs veg na ofangrei ndra s vara:  

„Svör bæjarstjóra vegna 271 milljóna kr. umframkeyrslu fjárfestingaáætlunar Reykjanesbæjar 

eru skammarleg. Hér eru áhyggjur bæjarfulltrúa minnihlutans af verulegri umframkeyrslu 

svarað með háði og neitað enn og aftur einhverri ábyrgð á stýringu fjárfestinga  

sveitarfélagsins.  

Hér var engin ákvörðun tekin og engin heimild veitt. Bæjarstjóri segir í skriflegu svari sínu að 

áætluð fjárhæð við verkþætti sem voru framkvæmdir en voru ekki í upphaflegri 

fjárfestingaáætlun ársins 2026, var 0 kr. Einnig fullyrðir bæjarstjóri að engar fr amkvæmdir 

séu komnar lengra vegna ákvarðana sem voru teknar eftir júní mánuð.  

Þessar hálfskýringar eru varla svaraverðar en benda þarf þó íbúum Reykjanesbæjar á 

staðreyndir.  

Í minnisblaði til bæjarráðs þann 1. október kemur fram að óskað sé eftir viðauka við 

fjárfestingaáætlun fyrir alls 445 milljónir. Þar af sé kostnaður sem þegar sé fallinn umfram  

fjárfestingáætlun ársins 271,8 milljónir.  

Í bókun meirihluta umhverfis - og framkvæmdaráðs frá 6. október kemur orðrétt fram að 

kostnaður hafi fallið til fyrr en fjárheimildir ársins gerðu ráð fyrir  og dregst því frá eftirstöðvum 

verkefnanna.  

Í minnisblaði til umhverfis - og framkvæmdaráðs þann 13. október kemur fram að áætlun 

fjárfestinga ársins hafi verið 1,833 milljónir fyrir árið en raunstaðan sé 2,155 milljónir. 

Umframkeyrsla um 321,5 milljón eða 18% frávik frá áætlun.  

Það er lágmark að bæjarstjóri segi íbúum okkar satt og rétt frá. “ 

Guðný Birna Guðmundsdóttir  (S)  og Róbert Jóhann Guðmundsson  (B). 

2.  Viðhald og framkvæmdir –  staða mála (2025080340)  

Regína Fanný Guðmundsdóttir, sviðsstjóri fjármála - og stjórnsýslusviðs , Guðlaugur Helgi 

Sigurjónsson, sviðsstjóri umhverfis - og framkvæmdasviðs og Hreinn Ágúst Kristinsson 

deildarstjóri eignaumsýslu sitja fundinn undir þessum dagskrárlið . 

Lagt fram minnisblað  um beiðni um viðbótarviðauka við fjárhagsáætlun Eignasjóðs  2026 –  

fjárfestingar og viðhald  75,7 m.kr . 

Fundarhlé sett kl. 9:08 .  

Fundur aftur s ettur kl. 9:29 . 

Bæjarráð samþykkir 3-2 beiðni um viðauka við fjárfestingu vegna Myllubakkaskóla að fjárhæð 

30,5 milljónir . Guðný Birna G uðm undsdóttir  Samfylkingu og Róbert J óhann Guðmu ndsson 

Framsókn gr eiða atkvæ ði á móti.  



   

Bæjarráð samþykkur 5 -0  beiðni um viðauka við fjárfestingu að fjárhæð 5,2 milljónir vegna 

Reykjaneshallar . Einnig  viðauka við fjárhagsáætlun vegna tjóns í húsnæði 

Íþróttaakademíu nnar að fjárhæð 3,0  milljónir . 

Heildar upphæ ð viðaukans er samtals að fjárhæð 38,7 milljónir á móti hærri útsvarstekjum en 

gert var ráð fyrir og bókast á 31202 -4620 á móti 00010 -0020.  

Bókun minnihluta bæjarr áðs:  

„Bæjarfulltrúar Samfylkingar og Framsóknar geta ekki samþykkt nýja beiðni um 

viðbótarviðauka vegna fjárfestinga og viðhalds Eignasjóðs, eins og lagt er upp með.  

Ástæður fyrir því eru að það eru einungis 20 dagar síðan að síðasta beiðni um viðauka 

vegna umframkeyrslu fjárfestinga kom fram þar sem samþykkt var 170 milljóna kr. viðauka 

til að halda áfram fjárfestingum út árið. Það skýtur því skökku við og veldur okku r miklum 

áhyggjum, að hér sé verið að biðja um viðauka upp á 45,7 milljónir til viðbótar til 

fjárfestinga, aðeins tæpum þremur vikum síðar.  

Umframkeyrsla fjárfestinga frá júní til október er 556 milljónir sem er tæplega 30% 

umframkeyrsla á fjórum mánuðum.  

Skiptist það þannig:  

• Framúrkeyrsla án viðauka alls 271,8 milljón, sem var í raun 347 milljónir en 75,1 

milljónir voru teknar frá heimildum annarra verkefna ársins.  

• Viðauki fyrir 170 milljónum í fjárfestingar  

• Auka viðauki fyrir 35,7 milljónir í fjárfestingar  

Upphafleg fjárfestingaáætlun var 1.850 milljónir en er orðin 2.403 milljónir eftir viðauka, 

verkefni utan viðauka og fjárheimildir frá öðrum verkefnum.  

Þess utan hefur minnihluti bæjarstjórnar ekki fengið gögn er varða fjárhagsáætlun næsta árs 

og getum við því ekki tekið slíka afdrifaríka ákvörðun um fjármál sveitarfélagsins á þessum 

tíma án þess að vita betur raunstöðu okkar á næsta ári og stöðu fjárfest inga.  

Undirrituð styðja nú sem áður uppbyggingu Myllubakkaskóla og Holtaskóla. Það er þó 

óásættanlegt að bæjarráð sé aftur sett í þá stöðu að samþykkja viðbótarfjárheimildir 

fjárfestinga í sama mánuði.  

Við ítrekum áhyggjur okkar af stöðu fjárfestinga.  

Bæjarfulltrúar Samfylkingar og Framsóknar geta þó samþykkt viðauka við fjárfestingu fyrir 

nýjum ljósum í Reykjaneshöll að upphæð 5,2 milljónir þar sem um er að ræða öryggisatriði í 

húsinu. Eðlilegt er að bregðast við slíku ástandi.  

Hvað varðar viðhald sérstaklega þá munum við samþykkja viðauka upp á þrjár milljónir í 

þegar skilgreint verkefni Íþróttaakademíunnar og förum fram á að þegar viðhald kemur til, 

þá sé bæjarráð upplýst um það sérstaklega og brugðist við. Það er eðlilegt að taka frá 

fjármagn í viðhald mannvirkja í stórum sveitarfélögum, enda  gerðum við það með 436,4 

milljónum fyrir árið, sem var 33% hækkun frá fyrra ári. “ 

Guðný Birna Guðmundsdóttir  (S)  og Róbert Jóhann Guðmundsson  (B). 



   

3.  Stefna og viðbragðsáætlun Reykjanesbæjar gegn einelti, kynferðislegri áreitni, 

kynbundinni áreitni og ofbeldi –  EKKO (2026100258)  

Kristín Þórdís Þorgilsdóttir mannauðsstjóri situr fundinn undir þessum dagskrárlið . 

Lögð fram drög að stefnu og viðbragðáætlun Reykjanesbæjar  gegn einelti, kynferðislegri 

áreitni, kynbundinni áreitni og ofbeldi –  EKKO.  

Bæjarr áð sam þykkir fyrirliggjandi drög 5 -0 og vísar stefnunni  til fyrri umræðu í bæjarstjórn 3. 

nóvember 2026.  

4.  Úrbótaáætlun barnaverndarþjónustu (2026030115)  

Henný Úlfarsdóttir, ráðgjafi í barnaverndarþjónustu, situr fundinn undir þessum dagskrárlið . 

Kynn t staða  úrbótaáætlunar . 

5.  Málefni Heilbrigðiseftirlits Suðurnesja (2026090332)  

Umræður um málefni Heilbrigðiseftirlits Suðurnesja.  

Vilhjálmur Árnason b æjarstjóri  uppl ýsti um stöðu málefn a heilbrigðiseftirlits.  

6.  Sólbrekka –  beiðni um þróunarsamning (2026100267)  

L agt fram erindi frá Sólbrekk u ehf. um þróunarsamning til 24 mánaða  um landsvæði við og í 

kringum Seltjörn.  

Bæjarráð  vísar  erindin u til umsagna r í  umhverfis - og framkvæmdaráð i, íþrótta -, t ómstund a- 

og men ningarr áði og skip ulagsr áði. 

7. Heilbrigðisstofnun Suðurnesja –  söfnun fyrir brjóstaskimunartæki (2026100269)  

Lögð fram beiðni um styrk vegna söfnunar á brjóstaskimunartæki  fyrir Heilbrigðisstofnun 

Suðurnesja.  

Bæjarráð  samþykkir 5-0 styrk að upphæð kr. 500.000 , bókað á lykil 21 -011-9220.  

8.  Samtök um karlaathvarf - ósk um stuðning (2026100253)  

Lögð fram beiðni um styrk  við starfsemi Samtaka um karlaathvarf.  

Bæjarráð getur ekki orðið við beiðninni að svo stöddu þar sem ekki er gert ráð fyrir þessu í 

fjárhagsáætlun.  

9.  Umsögn vegna ökutækjaleigu/geymslustaðar ökutækja - Roam Tours ehf., Fuglavík 29 

(2026100018)  

Erindi Samgöngustofu vegna umsóknar um leyfi fyrir geymslustað ökutækja vegna 

ökutækjaleigu. Lögð fram umsögn byggingarfulltrúa Reykjanesbæjar. Bæjarráð samþykkir 

umsóknina fyrir sitt leyti með vísan til fyrirliggjandi umsagnar.  

10. Fundargerð stjórnar Sambands íslenskra sveitarfélaga 8. október 2026 (2026010670)  

Lögð fram til kynningar fundargerð stjórnar Sambands íslenskra sveitarfélaga.  

11. Fundargerð stjórnar Sambands sveitarfélaga á Suðurnesjum 14. október 2026 

(2026010317)  

Lögð fram til kynningar fundargerð stjórnar Sambands sveitarfélaga á Suðurnesjum.  



   

Bæjarráð Reykjanesb æjar . gerir kröfu um að Stofnun atvinnuveganna verði með starfstöð á 

Suðurnesjum og að svæðinu verði tryggð sambærileg nærþjónusta og öðrum landshlutum. 

Bæjarráðið  felur Vilhjálmi Árnasyni bæjarstj óra að koma þessari kröfu á framfæri við 

atvinnuvegaráðuneytið og óska eftir skriflegum svörum um fyrirhugað fyrirkomulag þjónustu 

á Suðurnesjum.  

J afnfram t tekur bæjarráð undir eftirfar andi  bókun Sambands sveitarf élaga á Suðurnesjum : 

„Stjórn S.S.S. hvetur sveitarfélögin til að hraða viðræðum og ákvörðunum um næstu skref 

vegna fyrirhugaðra breytinga á heilbrigðiseftirliti, enda tekur nýtt fyrirkomulag gildi um 

næstu áramót. Mikilvægt er að skýra tímanlega verkaskiptingu, ábyrgð og framkv æmd þeirra 

verkefna sem verða áfram á forræði sveitarfélaganna.  

Stjórnin fjallaði jafnframt um afrit af bréfi atvinnuvegaráðuneytisins til Samtaka sveitarfélaga 

og atvinnuþróunar á Norðurlandi eystra, dags. 12. október 2026. Í bréfinu kemur fram að 

Stofnun atvinnuveganna muni hafa starfstöðvar á höfuðborgarsvæðinu, Ves turlandi, 

Vestfjörðum, Norðurlandi vestra, Norðurlandi eystra, Austurlandi og Suðurlandi. Suðurnes 

eru hins vegar ekki meðal þeirra landshluta þar sem gert er ráð fyrir starfstöð stofnunarinnar.  

Stjórn S.S.S. lýsir yfir verulegum áhyggjum af þessari fyrirhuguðu tilhögun. Á Suðurnesjum 

eru alþjóðaflugvöllur, umfangsmikil matvælaframleiðsla og -dreifing, öflug ferðaþjónusta, 

hafnarstarfsemi og fjölmörg fyrirtæki sem falla undir eftirlit stofnunarinn ar. Umfang og 

fjölbreytni atvinnustarfsemi á svæðinu kalla á staðbundna þjónustu og greiðan aðgang að 

sérfræðiþekkingu. Jafnframt er mikilvægt að varðveita og nýta þá þekkingu sem byggst hefur 

upp hjá Heilbrigðiseftirliti Suðurnesja og tryggja áfram stutta r boðleiðir við fyrirtæki og 

sveitarfélög.  

Stjórn S.S.S. gerir kröfu um að Stofnun atvinnuveganna verði með starfstöð á Suðurnesjum 

og að svæðinu verði tryggð sambærileg nærþjónusta og öðrum landshlutum. Stjórnin felur 

framkvæmdastjóra að koma þessari kröfu á framfæri við atvinnuvegaráðuneytið og ó ska eftir 

skriflegum svörum um fyrirhugað fyrirkomulag þjónustu á Suðurnesjum. “ 

12. Umsagnarmál frá nefndasviði Alþingis (2026010648)  

• Frumvarp til fjárlaga, 1. mál  

https://www.althingi.is/thingstorf/thingmalalistar -eftir -thingum/ferill/158/1/?ltg=158mnr=1   

Bæjarráð samþykkir 5-0 að fela Vilhjálmi Árnasyni bæjarstjóra að koma umsögn bæjarráðs 

inn á samráðsgátt  Alþingis . 

• Frumvarp til loftslagslaga, 202. mál  

https://www.althingi.is/thingstorf/thingmalalistar -eftir -

thingum/ferill/158/202/?ltg=158mnr=202   

Umsagnarmál lögð fram.  

Fundarhlé sett kl. 10:57  

Fundur aftur settur kl. 11:03 

______________________________  

Fleira ekki gert og fundi slitið kl. 11:07 

https://www.althingi.is/thingstorf/thingmalalistar-eftir-thingum/ferill/158/1/?ltg=158mnr=1
https://www.althingi.is/thingstorf/thingmalalistar-eftir-thingum/ferill/158/202/?ltg=158mnr=202
https://www.althingi.is/thingstorf/thingmalalistar-eftir-thingum/ferill/158/202/?ltg=158mnr=202


 

 

 

 

 

Fundargerð  

1586. fundur bæjarráðs Reykjanesbæjar, fundarstaður  Grænásbraut 910,  

29. október 2026, kl. 08:00  

 

Viðstaddir:   

Gunnlaugur Kárason formaður, Hj örtur M. Guðbjar tsson , Kristján Pétur Kristjánsson , Margrét 

Þórarinsdóttir og Róbert Jóhann Guðmundsson.  

Að auki sátu fundinn Vilhjálmur Árnason bæjarstjóri og Hrefna Gunnarsdóttir ritari.  

Halldóra Fríða Þorvaldsdóttir boðaði forföll, Róbert Jóhann Guðmundsson sat fyrir hana.  

Guðný Birna Guðmundsdóttir  boðaði forföll, Hj örtur M. Guðbjar tsson sat fyrir  hana,  

* * * 

1. Almenningssamgöngur (2026100352)  

Guðlaugur H. Sigurjónsson, sviðsstjóri umhverfis - og framkvæmdasviðs  og Regína Fanný 

Guðmundsdóttir, sviðsstjóri fjármála - og stjórnsýslusviðs,  sitja fundinn undir þessum 

dagskrárlið . Margrét Lilja Margeirsdóttir deildarstjóri umhverfismála  sat fundinn gegnum 

fjarfundarb únað.  

Lagt fram minnisblað  um breytingar á gjaldskrá og akstursleiðum.  

Bæjarráð  vísar erindinu  til fjár hags áætlunar ger ðar 2027 . 

2.  Fjárhagsáætlun og fjárreiður Reykjanesbæjar (2026070036)  

Regína Fanný Guðmundsdóttir, sviðsstjóri fjármála - og stjórnsýslusviðs, situr fundinn undir 

þessum dagskrárlið . 

Lögð fram drög að fjárhagsáætlun Reykjanesbæjar 2027.  

Sameiginleg b ókun bæjarráðs:  

„Bæjarráð vill þakka fjármálastjóra, stjórnendum og starfsfólki Reykjanesbæjar fyrir afar 

umfangsmikla og metnaðarfulla vinnu við undirbúning fjárhagsáætlunar undanfarna mánuði.  

Við gerð fjárhagsáætlunar fyrir árið 2027 hefur verið tekið upp breytt vinnulag þar sem byggt 

er á aðferðafræði svokallaðrar núllgrunnsáætlunar. Sú nálgun felur í sér að verkefni og útgjöld 

sveitarfélagsins eru tekin til ítarlegrar skoðunar og þörf fyrir f járveitingar rökstudd með 

markvissari hætti en áður. Ljóst er að þessar umbætur hafa kallað á mikla vinnu og aukið álag 

á starfsfólk bæjarins.  

Bæjarráð vill sé rstaklega þakka starfsfólki fyrir að hafa tekið þessari áskorun af fagmennsku 

og jákvæðni. Við erum sannfærð um að þessi vinna muni skila sér í markvissari 



   

forgangsröðun, aukinni ráðdeild og betri nýtingu fjármuna sveitarfélagsins. Markmiðið er sem 

fyrr að hver einasta króna úr vösum bæjarbúa nýtist sem allra best.  

Fram undan er áframhaldandi vinna við gerð fjárhagsáætlunar og mikilvægar ákvarðanir um 

forgangsröðun og framtíð rekstarins. Bæjarráð er einhuga um mikilvægi þess að vinna að 

þessum verkefnum af ábyrgð og með hagsmuni bæjarbúa að leiðarljósi.  

Þótt okkur kunni að greina á um einstakar áherslur og útfærslur sameinumst við um þau 

grundvallarmarkmið að tryggja traustan og sjálfbæran rekstur Reykjanesbæjar, veita 

bæjarbúum góða þjónustu og halda álögum á heimili og fyrirtæki í sveitarfélaginu í lágm arki. “ 

Gunnlaugur Kárason  (M), Hj örtur M. Guðbjar tsson  (S) , Kristján Pétur Kristjánsson  (D) , 

Margrét Þórarinsdóttir  (D)  og Róbert Jóhann Guðmundsson  (B). 

3.  30 stunda  gjaldfrjáls leikskóladvöl - tillaga spretthóps leikskólaráðs (2026090393)  

Helgi Arnarson sviðsstjóri menntasviðs og B. Sif Stefánsdóttir leikskólafulltrúi sitja fundinn 

undir þessum dagskrárlið . 

Lagt fram minnisblað frá spretthópi leikskólaráðs um 30 stunda  gjaldfrjálsa leikskóladvöl í 

leikskólum Reykjanesbæjar.  

Bæjarráð þakkar spretthópi um leikskólamál fyrir metnaðarfulla vinnu og góðar tillögur sem 

miða að því að bæta leikskólaþjónustu í Reykjanesbæ. Lagt er upp með að tillagan 

spretthópsins verði til reynslu í eitt ár.  

Bæjarráð fagnar þeim víðtæka samhljómi sem ríkti í leikskólaráði um að taka undir helstu 

tillögur spretthópsins og telur mikilvægt að fylgja þeirri vinnu eftir. Bæjarráð leggur áherslu 

á að tekið verði mið af tillögunum við gerð fjárhagsáætlunar fyrir árið 2027, með það að 

markmiði að skapa enn betra leikskólaumhverfi fyrir börn, foreldra og starfsfólk.  

Bæjarráð  samþykkir 5 -0 að v ísa tillögu spretthóps leikskólar áðs  um nýtt fyrirkomulag sem 

tæki gildi á haustmánuðum 2027  til fjárhagsáætlunar 2027 . 

4.  Viljayfirlýsing - lóðir í Helguvík (2026100360)  

Lögð fram drög að viljayfirlýsingu milli Reykjanesbæjar og Verda Cloud OY.  

Bæjarráð  samþ ykkir 5 -0 að heimila  Vilhjálmi Árnasyn i bæjarstjóra að undirrita  

viljayfirlýsinguna.  

5.  Norræna félagið á Suðurnesjum - beiðni um styrk (2026100302)  

Bæjarráð getur ekki orðið við beiðninni að svo stöddu þar sem ekki er gert ráð fyrir þessu í 

fjárhagsáætlun.  

6.  Reykjanesbær (Fjörheimar) - umsókn um tækifærisleyfi (2026100348)  

Erindi Sýslumannsins á Suðurnesjum vegna umsóknar um tækifærisleyfi. Bæjarráð 

samþykkir erindið fyrir sitt leyti.  

7. Fundargerð stjórnar Brunavarna Suðurnesja 15. október 2026 (2026010077)  

Lögð fram til kynningar fundargerð Brunavarna Suðurnesja.  

8.  Umsagnarmál frá nefndasviði Alþingis (2026010648)  



   

• Frumvarp til sveitarstjórnarlaga, 5. mál  

https://www.althingi.is/thingstorf/thingmalalistar -eftir -

thingum/ferill/158/5/?ltg=158mnr=5   

Lögð fram u ms ögn Reykjanesbæjar um fr umvarp til sveitarstjórnarlaga, 5. mál á 158. 

l0ggjafarþingi.  Bæjarr áð felur Vilhjálmi Árn asyni bæjarstjóra að senda ums ögnina í 

samr áðsgá tt Alþingis.  

9.  Stjórnarfundur Tjarnargötu 12 ehf. –  framkvæmdir (2026100178)  

Guðlaugur Helgi Sigurjónsson, sviðsstjóri umhverfis - og framkvæmdasviðs, Hreinn Ágúst 

Kristinsson deildarstjóri eignaumsýslu og Regína Fanný Guðmundsdóttir, sviðsstjóri 

fjármála - og stjórnsýslusviðs, sitja fundinn undir þessum dagskrárlið . 

Lag t fram minnisblað um stöðu framkvæmda við Ráðh ús Reykj anesbæjar að Tjarnargö tu 12 

og áætlun  um næstu verkþætti.  

Stjórn Tjarnargötu 12 eh f. samþykki r að vinna áfram með fyr irliggjandi áætlun  í samr æmi við 

umræður á fundinum . Einn ig að farið verði í verðkönnum á lau sabúnaði  og að lyftur verði 

endurn ýjaðar.  

 

______________________________  

Fleira ekki gert og fundi slitið kl. 10:28 

 

https://www.althingi.is/thingstorf/thingmalalistar-eftir-thingum/ferill/158/5/?ltg=158mnr=5
https://www.althingi.is/thingstorf/thingmalalistar-eftir-thingum/ferill/158/5/?ltg=158mnr=5


 

 

 

 

 

Fundargerð  

399. fundur skipulagsráðs Reykjanesbæjar, haldinn að Grænásbraut 910  

23. október 2026, kl. 08:15  

 

Viðstaddir:  Gunnar Felix Rúnarsson formaður, Halldór Rósmundur Guðjónsson , Jón Már 

Sverrisson , Róbert Jóhann Guðmundsson  og Sigurður Jón Sigmundsson . 

Að auki sátu fundinn Gunnar Kristinn Ottósson skipulagsfulltrúi, Guðlaugur H. Sigurjónsson 

sviðsstjóri umhverfis - og framkvæmdasviðs, Erla Bjarný Gunnarsdóttir lögfræðingur  og 

Stefanía Gunnarsdóttir ritari.  

Hjörtur Magnús Guðbjartsson boðaði forföll og sat Halldór Rósmundur Guðjónsson fundinn 

í hans stað.  

Aðalgeir Jónsson boðaði forföll og sat Sigurður Jón Sigmundsson fundinn í hans stað.  

* * * 

1. Keflavíkurborgir - deiliskipulag (2026080116)  

Frumdrög deiliskipulagstillögu Arkís lögð fram til kynningar og umræðu.  

2.  Brimdalur 5 - stækkun lóðar (2026090108)  

Sævar Sævarsson óskar eftir lóðarstækkun um 4 m inn á bæjarland með erindi dags . 7. 

september 2026.  

Skipulagsráð samþykkir erindið með fyrirvara um grenndarkynningu án athugasemd a 

samkvæmt 2. mgr. 43. gr. skipulagslaga . Breytingin verði sveitarfélaginu að kostnaðarlausu.  

3.  Suðurbrautarreitur - uppfærð gögn (2023030660)  

A2F arkitektar leggja fram uppfærð gögn eftir athugasemdir Húsnæðis -, mannvirkja - og 

skipulagsstofnunar.  

Skipulagsráð samþykkir að senda deiliskipulagið til Húsnæðis -, mannvirkja - og 

skipulagsstofnunar til endanlegrar afgreiðslu.  

4.  AT12 Fitjar - óveruleg breyting á aðalskipulagi (2026030326)  

Mörkum AT12 sunnan Fitja er breytt, en stærð og byggingarheimildir haldast  óbreyttar. 

Breytingin hefur áhrif á VÞ5 sem minnkar um 2,3 h ektara  og OP26 minnkar um 2,3 h ektara . 

Meginbreyting er vatnslögn og tveir háspennustrengir í jörðu lagðir frá I3 Aðveitustöð og I4 

Tengivirki að AT12 til að bæta afhendingaröryggi raforku til gagnavera á svæði AT12.  

Skipulagsráð samþykkir breyting una  á aðalskipulagi sem óveruleg a breyting u skv. 2. mgr. 

36. gr. skipulagslaga, en breytingin hefur ekki áhrif á hagaðila á svæðinu eða á hagsmuni 

utan svæðisins. Breytingin er unnin í samráði við veituaðila.  



   

5.  M2 miðbær (2019060056)  

Kynningu á tillögu að breytingu aðalskipulags fyrir reitinn M2 miðbær er lokið, engar 

athugasemdir bárust.  

Skipulagsráð  samþykkir að senda tillögu  að breytingu á  aðalskipulagi til Húsnæðis -, 

mannvirkja - og skipulagsstofnunar til staðfestingar . 

6.  Hringtorg við Njarðvíkurhöfn (2025110452)  

Tillaga að fyrirkomulagi hringtorga við Grænás og Fitjabrautar.  

Lagt fram til kynningar sem hluti deiliskipulagsvinnu.  

7. Go -kart braut (2026100227)  

Reykjanes Speedway óskar eftir 1 hektara svæði á reit ÍÞ3 motorpark svæðinu til þess að 

koma fyrir Go -kart braut og annarri aðstöðu.  

Vegna annarra skuldbindinga fyrir svæðið hentar ekki að úthluta á reit innan þess. En sé 

áhugi umsækjanda fyrir hendi má kanna aðra staðsetningu innan sveitarfélagsins fyrir 

starfsemina.  

8.  Háholt 21 - lóðarstækkun (2026100165)  

Jón Már Sverrisson  vék af fundi undir þessu máli vegna vanhæfis. Varamaður var ekki 

kallaður til.  

Gunnar Jóhannsson óskar eftir lóðarstækkun fyrir lóðina við Háholt 21 með erindi dags 12. 

október 2026.  

Skipulagsráð samþykkir erindið með fyrirvara um grenndarkynningu án athugasemda skv. 

44. grein skipulagslaga, málsgrein 2. Breytingin verði sveitarfélaginu að kostnaðarlausu.  

9.  Ný skólphreinsistöð í Reykjanesbæ –  umhverfismat (2026010494)  

Húsnæðis -, mannvirkja - og skipulagsstofnun óskar umsagnar um umhverfismatsskýrslu fyrir 

nýja skólphreinsistöð í Reykjan esbæ , s já mál nr.1098/2026 í Skipulagsgátt . 

Nægjanlega er gerð grein fyrir framkvæmdinni, umhverfi hennar, umhverfisáhrifum, 

mótvægisaðgerðum og vöktun eftir því sem við á.  

Ekki er tekin afstaða til þess hvort framkvæmdin fari í umhverfismat að teknu tilliti til 

viðmiða í 2. viðauka laga um umhverfismat framkvæmda og áætlana.  

Framkvæmdin er brýn og er ætluð til að draga úr mengun sjávar við byggð og uppfylla 

ákvæði laga þar um.  

10. Aðalskipulag Keflavíkurflugvallar - umsögn (2026010494)  

Skipulagsnefnd Keflavíkurflugvallar óskar umsagnar vegna tillögu að endurskoðun 

aðalskipulags Keflavíkurflugvallar , sjá mál nr. 567/2023 í Skipulagsgátt . 

Reykjanesbær gerir ekki athugasemd við tillögu að endurskoðun aðalskipulags 

Keflavíkurflugvallar.  Óskað verður eftir samtali við skipulagsyfirvöld Keflavíkurflugvallar um 

þau sjónarmið sem koma fram í bókun minnihluta.  

Minnihluti skipulagsráðs  lagði  fram eftirfarandi bókun:  

https://skipulagsgatt.is/issues/2026/1098
https://skipulagsgatt.is/issues/2023/567


   

"Við teljum  rétt að hljóðvist og samfélagsleg áhrif flughávaða á íbúa og byggð verði 

sérstaklega tilgreind sem einn af helstu áhersluþáttum Aðalskipulags Keflavíkurflugvallar 

2023 –2040, sbr. upptalningu á bls. 2 í greinargerð.  

Við áframhaldandi vinnu verði lagt mat á þróun hljóðálags samhliða aukinni flugumferð og 

skoðað sérstaklega hvernig flugleiðir, notkun flugbrauta, gerð flugvéla og tímasetning flugs 

geti dregið úr flughávaða yfir byggð.  

Sérstaklega verði fjallað um næturhávaða og áhrif hans á næturhvíld, heilsu og lífsgæði 

íbúa. Í skýrslu Alþjóðaheilbrigðismálastofnunarinnar (WHO), Environmental Noise 

Guidelines for the European Region, er eindregið mælt með því að meðalhávaði frá 

flugumf erð sé undir 45 dB Lden og næturhávaði undir 40 dB Lnight. Þar kemur jafnframt 

fram að flughávaði að nóttu yfir 40 dB Lnight tengist skaðlegum áhrifum á svefn.  

Við þessa vinnu verði einnig höfð hliðsjón af reglugerð (ESB) nr. 598/2014 um 

hávaðatengdar rekstrartakmarkanir á flugvöllum  og reynslu erlendra alþjóðaflugvalla. Á 

Frankfurtflugvelli gildir almennt bann við áætlunarflugi frá kl. 23:00 til 05:00, auk sérs takra 

takmarkana á öðrum tímum nætur. Í Kaupmannahöfn gilda sérstakar næturreglur frá kl. 

23:00 til 06:00, m.a. um hávaða og notkun flugbrauta með það að markmiði að draga úr 

áhrifum á nærliggjandi byggð.  

Skoðað verði hvort sambærileg úrræði geti átt við Keflavíkurflugvöll, svo sem stýring 

flugleiða og flugbrautanotkunar, sérstök viðmið fyrir dag og nótt, takmörkun á fjölda 

flugtaka og lendinga að nóttu, tímabil til að tryggja samfellda næturhvíld og eftir atvikum 

takmörkun eða bann við áætlunarflugi hluta nætur.  

Við teljum  mikilvægt að þessi atriði verði metin með hliðsjón af staðbundnum aðstæðum og 

áhrifum núverandi starfsemi og framtíðarþróunar Keflavíkurflugvallar á íbúa 

Reykjanesbæjar. " 

Róbert Jóhann Guðmundsson (B) og Halldór Rósmundur Guðjónsson  (S).  

11. Stakksbraut 4 - umsókn um lóð (2026100268)  

Varnarmálaskrifstofa utanríkisráðuneytisins sækir um lóðina Stakksbraut 4 með erindi dags. 

13. október 2026. Á lóðinni er samkvæmt deiliskipulagi gert ráð fyrir olíubirgðastöð með 

tveimur 15.000 m 3 geymum fyrir skipagasolíu, aðstöðuhúsi og tilheyrandi mannvirkjum.  

Skipulagsráð samþykkir lóðarumsóknina.  

1. Samráðsnefnd atvinnu - og hafnarráðs, skipulagsráðs og umhverfis - og framkvæmdaráðs 

(2022110379)  

Fundargerðir 27. og 28. fundar samráðsnefndar atvinnu - og hafnarráðs, skipulagsráðs og 

umhverfis - og framkvæmdaráðs frá 21. september og 15. október 2026 lagðar fram.  

 

______________________________  

Fleira ekki gert og fundi slitið kl. 11.00. 

 



 

 

 

 

 

Fundargerð  

209. fundur íþrótta -, tómstunda og menningarráðs Reykjanesbæjar  

haldinn að Grænásbraut 910, 22. október 2026, kl. 14:00  

 

Viðstaddir:  Sunna Gunnarsdóttir formaður, Bjarni Gunnólfsson , Díana Hilmarsdóttir , 

Guðmundur Steinarsson og Hámundur Örn Helgason.  

Að auki sátu fundinn Guðni Erlendsson  framkvæmdastjóri  Íþróttabandalags 

Reykjanesbæjar , Frosti Kjartan Rúnarsson  fulltrúi ungmennaráðs, Hafþór Barði Birgisson, 

íþrótta - og tómstundafulltrúi  og Aðalheiður Ósk Gunnarsdóttir  ritari.  

Birgir Már Bragason  boð aði for föll  og sa t Dí ana Hilma rsdóttir  fundi nn í hans st að.  

* * * 

1. Menningarverðlaun Reykjanesbæjar 2026 (2026090326)  

Íþrótta -, tómstunda - og menningarráð fór yfir tilnefningar og tók ákvörðun um hver hlýtur 

Súluna, menningarverðlaun Reykjanesbæjar 2026. Nafn verðlaunahafa verður afhjúpað í 

nóvember með sérstökum viðburði.  

2.  Safnahelgi á Suðurnesjum (2026090327)  

Safnahelgi á Suðurnesjum var haldin dagana 17. – 18. október og tókst vel þrátt fyrir krefjandi 

veðurskilyrði. Safnahelgin er samstarfsverkefni sveitarfélaganna á Suðurnesjum og var í ár 

lögð sérstök áhersla á að hvetja íbúa og gesti til að „taka rúntinn“ um  svæðið og kynnast 

söfnum, sýningum, sögu og fjölbreyttu menningarstarfi Suðurnesja.  

Íþrótta -, tómstunda - og menningarráð fagnar góðum árangri Safnahelgarinnar og þakkar 

öllum þeim fjölmörgu samstarfsaðilum sem lögðu sitt af mörkum. Verkefnið hlaut styrk úr 

Uppbyggingarsjóði Suðurnesja.  

Í kjölfar Safnahelgarinnar er hafin vinna við stefnumótun verkefnisins til framtíðar. Liður í 

þeirri vinnu er könnun meðal íbúa á Suðurnesjum þar sem kallað er eftir viðhorfum þeirra og 

reynslu, bæði þeirra sem sóttu Safnahelgina og þeirra sem ekki tóku þá tt. Niðurstöðurnar 

verða nýttar ásamt reynslu samstarfsaðila við áframhaldandi þróun Safnahelgarinnar.  

3.  Aðventugarðurinn 2026 (2026100257)  

Undirbúningur fyrir Aðventugarðinn og Aðventusvellið er kominn á fullt skrið. Markmiðið 

með Aðventugarðinum er að lýsa upp svartasta skammdegið og skapa góða og notalega 

stemningu fyrir jólabörn á öllum aldri á aðventunni. Aðventugarðurinn opnar fyrstu hel gina í 

desember, þ.e. 5. -6. desember, með breytingum á opnunartíma sem miða að því bjóða upp 

á ólíka upplifun eftir dögum en opið verður frá kl. 15 -18 laugardaga og 13 -16 sunnudaga auk 

opnunar á Þorláksmessu. Nýr rekstraraðili Aðventusvellsins, Kastalar eh f., stefnir á opnun í 



   

nóvember og verður upplýsingar að finna á adventusvellid.is. Nú er opið fyrir umsóknir um 

sölukofa og skemmtidagskrá til 25. október og eru allir áhugasamir hvattir til að sækja um.  

Ráðið hvetur alla þá sem hafa upp á skemmtilegar vörur tengdar jólum  að bjóð a og skapandi 

fólk til að sækja um að koma fram í Aðventugarðinum. Ráðið hvetur íbúa einnig til að gera 

sér glaðan dag á aðventunni, heimsækja fallega Aðventugarðinn og nýta þjónustu verslana 

og veitingaaðila í heimabyggð.  

Gildi Aðventugarðsins felst ekki eingöngu í þeirri fjölbreyttu dagskrá sem þar er í boði, 

heldur ekki síður í þeirri samveru, hlýju og samfélagslegu tengingu sem myndast. Slíkur 

vettvangur auðgar mannlífið og styrkir bæjarbraginn.  

4.  Samningur við Íþróttafélagið Nes - efling á íþróttastarfi fyrir fatlaða (2026100187)  

Samningur  við Íþróttafélagið Nes  lagður fram . 

Íþrótta -, tómstunda - og menningarráð samþykkir samninginn.  

5.  Íþróttir og tómstundir á Suðurnesjum - þátttaka barna (2026100198)  

Íþrótta -, tómstunda - og menningarráð þakkar fyrir áhugaverða og upplýsandi kynningu á 

þátttöku barna í íþróttum og tómstundum á Suðurnesjum.  Ráðið þakkar Hjördísi Evu 

Þórðardóttur, verkefnastjóra farsældar barna, einnig fyrir góða greiningu á niðurstöðum 

íslensku æskulýðsrannsóknarinnar 2025 og 2026.  

Ráðið fagnar þeirri jákvæðu þróun sem orðið hefur í þátttöku barna og ungmenna í 

skipulögðu íþrótta - og tómstundastarfi. Ljóst er að sú mikla og markvissa vinna sem 

Reykjanesbær, önnur sveitarfélög á Suðurnesjum, svæðisfulltrúar íþróttahéraða á 

Suðurnesjum , íþrótta - og tómstundahreyfingin og aðrir samstarfsaðilar hafa lagt í 

málaflokkinn á undanförnum árum er nú að skila góðum árangri.  

Þessi jákvæða þróun er hvatning til að halda áfram á sömu braut og efla enn frekar það 

öfluga starf sem fram fer í sveitarfélaginu.  

Ráðið leggur áherslu á að áfram verði unnið að því að tryggja öllum börnum og ungmennum 

jöfn tækifæri til þátttöku í fjölbreyttu íþrótta - og tómstundastarfi, óháð efnahag eða 

félagslegum aðstæðum.  

6.  Fjárhagsáætlun íþrótta - og tómstundamála 2027 (2026070036)  

Hafþór Birgisson, íþrótta - og tómstundafulltrúi, fór yfir stöðuna á vinnu við fjárhagsáætlun 

íþrótta - og tómstundamála fyrir árið 2027.  Að auki var lögð fram tillaga að gjaldskrá  fyrir 

málafl okkin n. 

Íþrótta-, tómstu nda - og  menninga rráð  lagði fram e ftirfa randi bó kun:  

„Í fyrirliggjandi gögnum um fjárhagsáætlun íþrótta - og tómstundam ála 2027 koma fram 

fjölmargar ófjármagnaðar tillögur sem varða bæði viðhald mannvirkja, uppbyggingu og 

þjónustu við börn og ungmenni. Mikilvægt er að forgangsröðun fjármagns taki mið af 

raunverulegri þjónustuþörf og þeim áskorunum sem börn og ungmenni í Reykj anesbæ 

standa frammi fyrir.  



   

Sérstaklega vill íþrótta -, tómstunda - og menningarráð  undirstrika mikilvægi Hlýjunnar, sem 

tók formlega til starfa í október 2025. Aðdragandi verkefnisins nær aftur til ársins 2021 

þegar ungmenni í Reykjanesbæ kölluðu sjálf eftir auknum stuðningi við andlega líðan.  

Hlýjan varð síðan að veruleika fyrir frumkvæði, drifkraft og áræðni starfsfólks 

Reykjanesbæjar sem sá þörfina fyrir slíkt úrræði og vann að því að koma því á laggirnar.  

Á því ári sem liðið er frá opnun hafa samkvæmt bráðabirgðatölum, á bilinu 50 –60 börn og 

ungmenni nýtt sér viðtalsþjónustu Hlýjunnar og meira en helmingur þeirra hefur komið í 

fleiri en eitt viðtal. Þetta sýnir að úrræðið hefur náð til barna og ungmenna á s kömmum tíma 

og að þörf er fyrir áframhaldandi þjónustu.  

Í ljósi þeirra áskorana sem við höfum séð varðandi andlega líðan barna og ungmenna og 

þess ákalls sem komið hefur frá ungmennunum sjálfum er mikilvægt að standa vörð um 

þessa starfsemi.  

Það er ekki nóg að koma góðum verkefnum af stað. Við þurfum líka að tryggja þeim 

rekstrargrundvöll til framtíðar.  

Íþ rótta -, tómstu nda - og me nningarr áð leggur áherslu á að Hlýjan hafi tryggar 

rekstrarforsendur og svigrúm til að þróast áfram í takt við aukna aðsókn og þarfir barna og 

ungmenna í Reykjanesbæ .” 

7. Ungmennafélag Íslands - kynning á störfum svæðisfulltrúa (2026100215)  

Petra Rut h Rúnarsdót tir og  Sig urðu r Frið rik Gun narsson , svæðisfulltrú ar UMFÍ á 

Suðurnesjum , mætt u á fundinn og fór u yfir það sem felst í störfum svæðisfulltrúa hjá 

Ungmennafélagi Íslands.  

Íþrótta -, tómstunda - og menningarráð þakkar fyrir áhugaverða og upplýsandi kynningu á 

störfum svæðisfulltrúa.  

Ráðið fagnar því samstarfi sem unnið er að á svæðinu og telur mikilvægt að efla enn frekar 

samvinnu sveitarfélaga, íþróttahreyfingarinnar og annarra hagsmunaaðila með það að 

markmiði að auka þátttöku barna og ungmenna í skipulögðu frístundastarfi.  

8.  Fundargerð st jórnsýslu hóps  um framtíð íþrótta - og tómstundamála í Reykjanesbæ 9. 

október 2026 (2026090357)  

Fundargerð st jórnsýslu hóps  um framtíð íþrótta - og tómstundamála í Reykjanesbæ frá 9. 

október 2026 lögð fram.  

Díana Hilmarsdóttir  (B) og Hám undur Ö rn Helga son (S)  lögðu fram  efti rfaran di bók un: 

”Fulltrúar Samfylkingar og Framsóknar lýsa yfir áhyggjum af þeim hugmyndum sem fram 

koma í fundargerðinni um mögulega aðkomu Reita að fjármögnun íþróttamannvirkja í 

sveitarfélaginu.  Áður en slíkt samstarf kemur til frekari ákvörðunar þarf að liggja fyrir 

ítarlegt mat á fjárhagslegum og rekstrarlegum áhrifum þess, mögulegum 

langtímaskuldbindingum sveitarfélagsins og samanburði við aðrar leiðir til fjármögnunar og 

uppbyggingar.  

Óskað er eftir að eftirfarandi spurningar verði teknar upp í samningsviðræðum við Reiti og 

að skýr og ítarleg svör við þeim liggi fyrir áður en íþrótta -, tóms tund a- og  menningar ráð, 

bæjarráð og loks bæjarstjórn taka afstöðu til mögulegs samstarfs.  



   

1. Fjárhagslegar skuldbindingar:  Myndu Reitir fjármagna framkvæmdir gegn 

langtímaleigusamningi og hver yrði heildarkostnaður Reykjanesbæjar yfir 

samningstímann?  

2. Eignarhald og stjórn:  Hver myndi eiga mannvirkin og hvernig yrði tryggt að 

sveitarfélagið hefði áfram áhrif á nýtingu þeirra?  

3. Samanburður valkosta:  Hefur verið metið hvort hagkvæmara sé fyrir Reykjanesbæ 

að eiga og fjármagna mannvirkin sjálfur?  

Mikilvægt er að ákvarðanir um jafn umfangsmikla innviðauppbyggingu byggist á 

gagnsæjum forsendum, heildarhagsmunum sveitarfélagsins og ábyrgri meðferð 

almannafjár. ” 

9.  Sólbrekka ehf. - beiðni um þróunarsamning (2026100233)  

Sólbrekka ehf. óskar eftir þróunarsamningi um landsvæði við Seltjörn og í nágrenni hennar í 

þeim tilgangi að kanna fýsileika og undirbúa skipulag heildstæðs afþreyingar - og 

ferðaþjónustusvæðis.  

Íþrótta -, tómstunda - og menningarráð tekur jákvætt í erindið og felur íþrótta - og 

tómstundafulltrúa að senda þá umsögn til bæjarráðs.  

Jafnframt hvetur ráðið til þess að sem fyrst verði boðað til sameiginlegs fundar með öllum 

hlutaðeigandi hagsmunaaðilum á svæðinu við Sólbrekku til að ræða verkefnið, þróun 

núverandi starfsemi þar og næstu skref.  

Dían a Hilmars dóttir  (B) og Há mundur  Ö rn Hel gas on (S)  lögðu fram eftirf arandi  bókun : 

„Fulltrúar Framsóknar og Samfylkingar telja mikilvægt að hugmyndir um nýja uppbyggingu 

íþrótta - og afþreyingaraðstöðu í Reykjanesbæ fái faglega og vandaða umfjöllun.  

Við frekari skoðun á hugmyndum um uppbyggingu við Seltjörn þarf að líta til skipulagsmála, 

umhverfisáhrifa, aðgengis almennings og þeirra möguleika sem verkefnið kann að skapa 

fyrir íbúa og atvinnulíf.  

Fulltrúarnir leggja áherslu á að áður en ákvarðanir eru teknar liggi skýrt fyrir hvaða réttindi 

og skuldbindingar hugsanlegur þróunarsamningur myndi fela í sér fyrir sveitarfélagið. “ 

 

______________________________  

Fleira ekki gert og fundi slitið kl. 16:00 . 

 



 

 

 

 

 

Fundargerð  

4. fundur leikskólaráðs Reykjanesbæjar, haldinn að Grænásbraut 910  

27. október 2026, kl. 08:15  

 

Viðstaddir:  Ásdís Ólafsdóttir formaður, Harpa Björg Sævarsdóttir, Hildur Björnsdóttir , Logi 

Þór Ágústsson  og  Sighvatur Jónsson.  

Að auki sátu fundinn Brynja Aðalbergsdóttir fulltrúi leikskólastjóra, Li nda Hl ín He iðarsdóttir  

fulltrúi leikskólakennara, Maciej Baginski fulltrúi foreldra leikskólabarna,  Helgi Arnarson 
sviðsstjóri menntasviðs , Bergljót Sif Stefánsdóttir leikskólafulltrúi og Aðalheiður Ósk 

Gunnarsdóttir ritari.  

* * * 

1. Fjárhagsáætlun menntasviðs 2027 (2026070036)  

Helgi Arnarson sviðsstjóri menntasviðs f ór yfir stöðu fjárhagsáætlunarvinnu sviðsins, 

stöðumat og næstu skref.  

2.  Leikskólar - framkvæmdir 2027 (2024040176)  

Hreinn Ágúst Kristinsson deildarstjóri eignaumsýslu s at fundinn undir þessum dagskrárlið  

og fór yfir áætlun um f ramkvæmdir í leikskól um Reykjanesbæjar  á árinu 2027 . 

3.  Erindisbréf leikskólaráðs (2026060120)  

Uppfærð drög að erindisbréfi lögð fram.  

Leikskólaráð samþykkir drögin  með fyri rvara  um athugase mdir sem fram komu á fundinu m. 

L eik skóla ful ltrúa er falið að uppfæra erin disb réfið  í sam ræmi  við framkomn ar a thugase mdir 

og  kom a þeim til forsetanefndar.   

4.  Sumarlokun leikskóla í Reykjanesbæ - niðurstöður könnunar (2026080344)  

Ásdís Ólafsdóttir  formaður leikskólaráðs kynn ti niðurstöður könnunar sem gerð var meðal  

forráðamanna og starfsfólks varðandi sumarleyfislokun í leikskólum Reykjanesbæjar.  

Niðurstöður könnunarinnar sýna almenna ánægju með núverandi fyrirkomulag sumarleyfa, 

þó með ólíkum áherslum meðal forráðamanna og starfsfólks. Stuðningur starfsfólks er mjög 

sterkur en meðal forráðamanna eru sjónarmið fjölbreyttari og þar koma meðal annars fram 

óskir um aukinn sveigjanleika.  

Könnunin er eitt skref í gagnaöflun um upplifun og þarfir þeirra sem nýta og starfa í 

leikskólum sveitarfélagsins. Leikskólaráð telur mikilvægt að byggja umfjöllun og ákvarðanir 

á upplýsingum og sjónarmiðum bæði forráðamanna og starfsfólks. Niðurstöður kön nunar 



   

sem þessarar verða nýttar sem innlegg í áframhaldandi umfjöllun og þróun leikskólastarfs í 

Reykjanesbæ.  

5.  Námsstefna leikskóla Reykjanesbæjar - sameiginlegur skipulagsdagur 22. janúar 2027 

(2026100293)  

Bergljót Sif Stefánsdóttir leikskólafulltrúi kynnti s ameiginleg an skipulagsdag leikskóla 

Reykjanesbæjar  sem  verður haldinn í Hljómahöll  föstudaginn 22. janúar 2027. Af því tilefni 

verður efnt til námstefnu undir yfirskriftinni  „Leikur sá er mér kær“, þar sem sjónum verður 

beint að leiknum og mikilvægu  hlutverki hans í lífi, námi og þroska barna.  

6.  Uppbygging og úrbætur í leikskólum - stöðumat og forgangsröðun (2026090393)  

Ásdís Ólafsdóttir  formaður leikskólaráðs  kynn ti tillögu sp retth óps  leikskóla ráðs um 30 

stunda  gjal dfrj álsa  leikskó lad völ í leik skólu m R eykjanes bæjar . 

Leikskólaráð fagnar tillögum spretthóps um umbætur í leikskólamálum Reykjanesbæjar og 

þakkar fulltrúum hópsins fyrir mikla og góða vinnu undanfarnar vikur.  

Ráðið telur tillögurnar mikilvægt skref í áframhaldandi þróun leikskólaþjónustunnar með 

hagsmuni barna, foreldra og starfsfólks að leiðarljósi.  

Sérstaklega ber að fagna tillögu um að allt að 30 klukkustunda leikskóladvöl á viku verði 

gjaldfrjáls fyrir öll börn í leikskólum Reykjanesbæjar. Markmiðið er að létta á útgjöldum 

fjölskyldna og tryggja að fjárhagur standi ekki í vegi fyrir því að börn get i sótt leikskóla. Í 

Reykjanesbæ er töluverður hópur barna sem ekki nýtir leikskólaþjónustu og mikilvægt er að 

greiða leið þeirra inn í leikskólastarf. Þar fá börn tækifæri til að taka þátt í samfélagi með 

jafnöldrum, efla félagsfærni og styrkja íslenskukunnáttu sína. Foreld rar munu áfram geta 

valið lengri dvalartíma gegn gjaldi.  

Spretthópurinn leggur einnig til aukinn sveigjanleika í dvalartíma barna innan ákveðins 

ramma. Hugmyndin er að fyrirkomulagið taki bæði mið af þörfum fjölskyldna og því 

svigrúmi sem leikskólarnir hafa til að skipuleggja starf sitt. Lagt er til að breytinga rnar verði 

innleiddar sem tilraunaverkefni og áhrif þeirra metin reglulega, m.a.  með tilliti til mönnunar, 

starfsánægju, veikindafjarvista, líðanar barna og fjárhagslegra áhrifa.  

Tillögurnar miða einnig að því að bæta starfsumhverfi í leikskólunum, draga úr álagi og 

skapa meira svigrúm fyrir faglegt starf, undirbúning og samstarf. Stöðugri mönnun og betra 

starfsumhverfi skiptir miklu máli til að halda í gott starfsfólk, laða að fle iri fagmenntaða 

leikskólakennara og skapa forsendur til að lækka inntökualdur barna.  

Le iks kó laráð  vísar tillö gu  sp retth óps u m 30 stunda  gjaldfrjálsa leikskóladvöl í leikskólum 

Reykjanesbæjar  til afgr eiðslu bæjarrá ðs.  

 

______________________________  

Fleira ekki gert og fundi slitið kl. 10: 03 . 

